ՀԻՄՆԱՎՈՐՈՒՄ

«Հայաստանի Հանրապետության կառավարության 2021 թվականի հունիսի 17-ի N 1016-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության
1. Ընթացիկ իրավիճակը և իրավական ակտի ընդունման անհրաժեշտությունը                          

Որոշման ընդունման անհրաժեշտությունը պայմանավորված է  Արփա-Սևան թունելի անխափան աշխատանքի ապահովմամբ, Սևանա լճի մակարդակի աստիճանական բարձրացման նպատակով թունելով Սևանա լիճ առավելագույն քանակի ջրի տեղափոխմամբ:
«Որոտան-Արփա-Սևան» հիդրոհանգույցի ջրային համակարգը 2004 թվականի օգոստոսի 17-ին կնքված N ԾՁԲ-04/36 պայմանագրի ժամկետի ավարտով պայմանավորված՝ Հայաստանի Հանրապետության կառավարության 2021 թվականի հունիսի 17-ի N 1016-Ա որոշմամբ սահմանված էր հիդրոհանգույցը անհատույց օգտագործման իրավունքով փոխանցել «Ջրառ» ՓԲԸ-ին՝ սկսած 2023 թվականի հունվարի 1-ից վերջինիս կողմից հետագա պահպանումն ու շահագործումն իրականացնելու նպատակով: Նշված որոշման պահանջները կատարելու նպատակով իրականացրած գույքագրման արդյունքներով ի հայտ են եկել մի շարք տեխնիկական խնդիրներ, որոնց պարագայում անհնար է դարձել 2023 թվականի հունվարի 1-ից «Ջրառ» ՓԲԸ-ի կողմից հիդրոհանգույցի շահագործումն ու պահպանումն իրականացնելը:
Հիդրոհանգույցի  անվտանգ և անխափան շահագործման, ինչպես նաև պահպանման շարունակությունը ապահովելու նպատակով մշակվել և շրջանառության մեջ է դրվել «Հայաստանի Հանրապետության կառավարության 2003 թվականի դեկտեմբերի 18-ի N 1781-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշման նախագիծը, որի ընդունմամբ հիդրոհանգույցը անհատույց օգտագործման իրավունքով «Ջրառ» ՓԲԸ-ին փոխանցելու և վերջինիս կողմից նրա պահպանումն ու շահագործումն իրականացնելու գործընթացը կերկարաձգվի մինջև 2023 թվականի դեկտեմբերի 31-ը:
2. Առաջարկվող կարգավորման բնույթը
Վերը նշված հանգամանքներով պայմանավորված անհրաժեշտություն է առաջացել փոփոխել նաև Հայաստանի Հանրապետության կառավարության 2021 թվականի հունիսի 17-ի N 1016-Ա որոշմամբ նախատեսված ժամկետները:


3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից:
4. Ակնկալվող արդյունքը
Ապահովել հիդրոհանգույցի անվտանգ և անխափան շահագործումը, պահպանումը, ջրային համակարգի օտարման գոտում սանիտարական վիճակի պահպանումը: Հիդրոհանգույցով տեղափոխված ջրի ծավալի չափով Սևանա լճի ջրային պաշարների ավելացում:
5. Տեղեկատվություն

«Հայաստանի Հանրապետության կառավարության 2021 թվականի հունիսի 17-ի N 1016-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:

6. Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։ 

